
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

(৯)






কাঁদিব না মুখে বলি, আঁখি নাহি মানে,

পরাণে কেমন করে, পরাণি তা জানে!

রাগ করিও না বঁধু! আঁখি যদি ঝরে,

তুমি জান সেই অশ্রু তোমারই তরে!

এত ক’রে চাপি বুক তবু হাহাকার

ছিঁড়িয়া হৃদয় মোর উঠে বার বার!—

সে শুধু তোমারি তরে, তোমা পানে ধায়,—

তোমারে না পেয়ে মোর বুকে গরজায়।

এই অশ্রু এই ব্যথা এই হাহাকার
তুমি না লইবে যদি, কারে দিব আর?

